
“Graduan kualiti amanah kami, Pensyarah kompeten Iz’zah kami, PolyCC Wadah kami,

Memacu Destinasi Malaysia Madani”.

Bermula dengan kata-kata dan semangat baharu ini, politeknik dan kolej komuniti
Malaysia bingkas bangun melonjak ke hadapan selari dengan arus perkembangan
pendidikan tinggi negara. Transformasi politeknik merupakan inisiatif strategik yang
bertujuan untuk merevolusikan peranan pendidikan politeknik dan kolej komuniti
dalam membentuk landskap ekonomi. Dalam konteks mewujudkan ekonomi MADANI
yvang berfokuskan kepada kesejahteraan dan keadilan untuk rakyat, hasrat Malaysia
MADANI sendiri berperanan penting dalam memupuk pembangunan mampan,
keadilan sosial, dan amalan ekonomi vyang beretika yang menjadi tonggak

keharmonian rakyat.



Keusahawanan dan inovasi

Salah satu aspek penting agenda transformasi adalah penekanan kepada
keusahawanan dan inovasi. Politeknik digalakkan untuk memupuk budaya kreativiti
dan pemikiran Kritis, membolehkan pelajar menjadi pencipta pekerjaan bukan sekadar
pencari pekerjaan. Dalam konteks ekonomi MADANI, semangat keusahawanan ini
dipadankan dengan amalan perniagaan yang beretika, memastikan aktiviti ekonomi
mematuhi prinsip integriti yang kukuh seperti keadilan, ketelusan, dan tanggungjawab
sosial. Dengan mengintegrasikan prinsip-prinsip MADANI ke dalam kurikulum, pelajar
tidak hanya dilengkapi dengan kemahiran teknikal tetapi juga ditanamkan dengan
nilai-nilai etika yang murni di samping mencipta tenaga kerja dan pembangunan bakat
holistik.

Selain itu, agenda transformasi juga mempromosikan penyelidikan dan pembangunan
di politeknik, menggalakkan institusi untuk bekerjasama dengan industri dan
menangani cabaran dunia nyata dengan lebih realistik. Ini tidak hanya meningkatkan
relevansi praktikal pendidikan politeknik tetapi juga menyumbang kepada
pembangunan penyelesaian mampan yang mana menjadi aspek utama dalam ekonomi
MADANI. Usaha penyelidikan mengutamakan pertimbangan etika, memastikan
kemajuan teknologi selaras dengan nilai-nilai kemanusiaan dan tidak merosakkan

masyarakat atau alam sekitar.



Kemahiran praktikal dan latihan vokasional

Pendidikan di politeknik dan kolej komuniti yang bertumpu kepada kemahiran
praktikal dan latihan vokasional turut berperanan sebagai asas untuk pembangunan
ekonomi. Justeru, ke arah menggemilangkan wibawa pendidikan tinggi negara,
Kementerian Pendidikan Tinggi (KPT) telah menumpukan kepada lima (5) fokus utama
laitu iaitu Penyediaan Bakat Terbaik Negara; Pengukuhan Ekosistem Penyelidikan dan
Inovasi; Pelaksanaan Pendekatan Baharu Program Pemindahan dan Perkongsian Ilmu;

Pengantarabangsaan Pendidikan Tinggi; dan Pemantapan Ekosistem Pemboleh Daya.

Ke arah pencapaian gemilang ini, Jabatan Pendidikan Politeknik dan Kolej] Komuniti
(JPPKK) bersiap siaga untuk menjadi aspirasi kepada penyedia Pendidikan dan Latihan
Teknikal dan Vokasional (TVET) dalam menerajui penghasilan bakat yang lebih
dinamik dan berketerampilan melalui transformasi politeknik. Transformasi
Politeknik 2023-2030 yang bertemakan “Politeknik Unggul Pemacu Masyarakat
Madani” dibangunkan untuk memperkukuh peranan politeknik Malaysia menjelang
tahun 2030 bermula dengan Fasa 1 bagi projek quick wins dan pembangunan kapasiti,
diikuti Fasa 2 untuk pengukuhan dan Fasa kelestarian yang bermula 2028 hingga
2030.



Pengukuhan sinergi dan pemindahan teknologi/pengetahuan bersama industri,
institusi, komuniti dan badan profesional turut menjadi pemangkin kepada
kesejahteraan rakyat kerana melalui intervensi ini, pembudayaan inovasi menjadi

penyelesaian kepada masalah komuniti dan industri.

Tuntutan pasaran kerja

Selanjutnya, agenda transformasi menekankan kemahiran yang relevan dalam
industri, memastikan graduan tidak hanya cemerlang dari segi akademik tetapi juga
bersedia untuk tuntutan pasaran kerja selaras dengan perkembangan teknologi terkini.
Kesepadanan antara pendidikan dan keperluan industri adalah penting untuk
pembangunan ekonomi sebuah negara, dan dalam konteks ekonomi MADAN]I,
memastikan profesional menyumbang kepada aktiviti ekonomi yang sejajar dengan

nilai-nilal murni.



Secara keseluruhannya, transformasi politeknik melalui tumpuannya kepada
keusahawanan, penyelidikan, inklusiviti, inovasi dan integrasi nilai-nilai murni,
memainkan peranan penting dalam menjayakan ekonomi MADANI. Penghasilan para
profesional dari politeknik dan kolej komuniti dengan asas etika yang kukuh menjadi
daya pendorong untuk pembangunan ekonomi yang mampan dan bertanggungjawab.
Agenda transformasi ini bukan hanya tentang membentuk kerjaya; ia adalah tentang
membentuk masyarakat dan ekonomi yang dipandu oleh prinsip-prinsip keadilan,

etika, dan kelestarian masa hadapan.

-- BERNAMA

NURULFATIHAH menyiapkan air yang dipesan pelanggan.

Membosankan! [tu tanggapan pertama Nurulfatihah Rosli, 32, di awal pengajiannya dalam bidang Pendidikan Teknikal dan
Pendidikan Viokasional (TVET).

Namun, siapa sangka atas tiket 'kerana terpaksa, ilmu kemahiran yang dikatakan membosankan itu kini berjaya dikembangkan
tidak hanya membuka perniagaan kafe, tetapi juga memperluaskan ilmu kepada pekerjanya.

Sebagai seorang yang aktif dalam sukan ketika di bangku sekolah, pastinya menjadi atlet adalah cita-cita yang diimpikan dan

begitu juga dengan Nurulfatihah.

Bagaimanapun, hasrat itu terpaksa dilupakan berikutan keluarga mahu dia mengikuti jejak langkah abangnya yang ketika itu
melanjutkan pengajian dalam bidang kemahiran.

Walaupun berat hati, dia akur keputusan keluarga dan menyambung pengajian di peringkat sijil dalam bidang Penyeliaan Makanan
dan Minuman di Institut Kemahiran Tinggi Belia Negara (IKTBN) Alor Gajah, Melaka.

Nurulfatihah berkata, di awal semester, dia menganggap kelas yang dihadiri sangat membosankan.

"Bayangkan saja, sudahlah ikuti kursus tanpa minat, kelas pertama pula adalah sesi ‘berkenalan’ dengan sudu, garpu yang pelbagai

jenis dan lebih 50 jenis gelas.

"Tidak hanya perlu mengetahui setiap fungsinya, kami juga perlu melukis kelengkapan yang sangat penting dalam dunia

perhotelan ini.
"Dengan usia 'dara muda’, semua itu saya anggap mengarut dan sangat membosankan,” katanya.

Bagaimanapun, tak kenal maka tak cinta. Biarpun pada awalnya tidak meminati bidang TVET, namun lama-kelamaan Nurulfatihah

mula menyukai bidang yang ceburi itu.

Katanya, berbeza dengan rakan-rakan yang ketika itu melanjutkan pengajian dalam bidang akademi, pembelajaran di institusi
kemahiran sangat berlainan.

"Di awal semester, mereka banyak bermain dengan kertas dan pen, tetapi saya, bukan teori yang menjadi 'santapan’ setiap hari,
tetapi praktikal.

"Saya mula melihat dunia perhotelan ini sangat meluas dan ia mempunyai pelbagai cabang kerjaya serta peluang yang ditawarkan.

"Orang sekeliling yang sentiasa menyokong terutama keluarga dan tenaga pengajar juga membuatkan saya lagi bersemangat
untuk meneroka dalam bidang ini.

"Akhirnya pada semester kedua, saya memutuskan untuk membuka perniagaan dalam bidang makanan dan minuman apabila
habis belajar” katanya.

Mahu menambah lebih banyak kemahiran dan menyedari TVET ini menawarkan peluang yang meluas, Nurulfatihah menyambung
pengajian di peringkat diploma dalam Teknologi Makanan dan Minuman di institusi sama.

Selepas tamat belajar, Nurulfatihah kemudian menyambung pengajian di Latihan Pengajar untuk menjadi tenaga pengajar.
"Ini salah satu keunikan TVET yang tidak diketahui ramai.

"Sebenarnya sebagai pelajar TVET, kemahiran yang ada tidak hanya membolehkan seseorang itu membuka perniagaan sendiri,
tetapi mereka juga boleh mengembangkan karier mereka.

"Peluang yang ada dalam TVET itu sangat meluas. Kerana itu juga saya memilih menjadi tenaga pengajar,’ katanya.

Hampir lima tahun berkhidmat sebagai tenaga pengajar dalam bidang kemahiran, Nurulfatihah mengambil keputusan untuk
membuka perniagaan.

Bermula dengan perniagaan ‘Kopi Tepi Jalan', anak kelahiran Gemas, Negeri Sembilan ini menggunakan sepenuhnya ilmu
kemahiran serta pengurusan yang dipelajari dalam membina empayar perniagaan.

Kini, Nurulfatihah mengusahakan Kopitiam143 yang sudah mempunyai dua cawangan iaitu di Keramat dan Ampang.

Nurulfatihah berkata, kemahiran yang dimiliki tidak hanya membantu dalam kehidupan sendiri, tetapi juga membuka peluang
kepada dirinya untuk menyebarkan ilmu yang dimiliki kepada orang ramai terutama pekerjanya.

Katanya, jika kebanyakan majikan memilih pekerja berdasarkan pengalaman dan kemahiran yang ada terutama dalam bidang
makanan dan minuman, namun prinsipnya berbeza.

"Saya mengambil semua pekerja yang kebanyakan lepasan Sijil Pelajaran Malaysia (SPM) yang tidak mempunyai kemahiran.
"Saya melihat mereka ini seperti diri saya sendiri yang dulunya juga tidak mempunyai kemahiran.

"Seperti kertas kosong, saya akan mencorak mereka, memberikan ilmu kemahiran dan kini tahap kemahiran yang mereka ada
setaraf Sijil Kemahiran Malaysia,'katanya.

Uniknya menceburi bidang kemahiran ini, hubungan pelajar dengan pihak industri juga sangat dekat.
Nurulfatihah berkata, institusi TVET tidak pernah meninggalkan pelajarnya begitu saja tanpa hala tuju.

Katanya, selain diajar dalam semua ilmu yang berkaitan kemahiran yang diambil, kebanyakan institut TVET juga memperlihatkan
pelajarnya hala tuju yang mereka boleh ikuti selepas tamat pengajian.

"Saya sendiri dari tamat pengajian kira-kira 18 tahun lalu, pensyarah dan pihak IKTBN Alor Gajah masih berhubung dengan saya.
"Mereka sentiasa bertanya mengenai perkembangan dan memberikan nasihat serta tunjuk ajar jika saya memerlukan,” katanya.
Peluang yang ditawarkan TVET ini juga sangat meluas dan boleh ikuti pelbagai peringkat umur.

Kata Nurulfatihah, TVET tidak hanya ditawarkan kepada orang muda, tetapi jJuga mereka yang sudah berusia kerana ada pelbagai
bidang kemahiran ditawarkan.

"Sebagai contoh untuk yang sudah berusia, kita ada Jabatan Kemajuan Masyarakat (Kemas) manakala untuk golongan muda, kita
ada GiatMata, Mara, Kolej Komuniti dan banyak lagi.

"Jadi, saya menggalakkan masyarakat mengambil kemahiran kerana isntitusi TVET ini mengajar kita pelbagai ilmu dari akar umbi
hingga menjadi sebatang pokok.

"Bagaimanapun, pilihan di tangan masing-masing,'katanya.

Mendapat peluang pekerjaan dengan kadar gaji yang setimpal mengikut kelayakan

dimiliki masih menjadi cabaran besar golongan graduan.

Hakikatnya pada ketika 1n1 ramai yang terpaksa menerima apa saja peluang pekerjaan
yang ada demi meneruskan kelangsungan hidup. Antara punca majkan keberatan
member1 peluang kepada graduan baharu 1alah kerana kekurangan kemahiran
tambahan seperti kemahiran insaniah dan profesional yang diperlukan untuk

melaksanakan tugas selari dengan tuntutan dan perubahan semasa.

Justeru mahasiswa yang masih berada di universiti perlu cakna dan ambil serius
keperluan dan tuntutan majkan supaya dapat melengkapkan dir1 dengan kemahiran

tambahan yang diperlukan.

Majikan perlukan pekerja pelbagal kemahiran

Majikan memerlukan pekerja yang memiliki kemahiran profesional teknikal yang
khusus selain mampu berkomunikasi dengan baik, memiliki pemikiran kritis dan
berkeupayaan menyelesaikan masalah, boleh kerja berpasukan serta ada kemahiran

kepimpinan supaya dapat memenuhi tanggungjawab yang bakal diamanahkan.

Agensi bakat terbesar di dunia, Ranstad dalam laporan prospek pasaran pekerjaan dan
trend gaj 2024 di Malaysia menyenaraikan syarikat di negara ini1 sedang mencari
bakat berkemahiran tingg: dalam bidang permainan, keselamatan siber, tenaga boleh

diperbaharui dan analisis data.

Selain 1tu, pekerjaan yang membabitkan penggunaan kecerdasan buatan dan data
besar untuk meningkatkan ketepatan akan mendapat permintaan yang tinggi dan

peranan baru ini dilaporkan akan menjadi semakin penting.

Jadi mahasiswa perlu memahami potensi seperti in1 sekali gus berusaha untuk
menambah kemahiran tambahan di samping 1jazah yang ada supaya dapat menembusi

pasaran kerjaya tersebut bila tamat pelajaran kelak.

Ironinya majikan memerlukan bakat kompeten dan berkemahiran yang memiliki sijil
kelayakan profesional dalam bidang-bidang spesifik seperti analisis data kerana proses
pembuatan keputusan berdasarkan data semakin dititikberatkan oleh semua

organisasl bagl mencapal keputusan yang lebih tepat dan betul.

Kepentingan PADU dalam isu sama

Harus dungat pihak kerajaan juga akan menggunakan Sistem Pangkalan Data Utama
(PADU) yang menjadi pangkalan data utama negara yang selamat dan komprehensif ke
arah digitalisasi dan penghasilan analitik yang tepat. Salah satu kepentingan PADU
adalah memastikan rakyat yang layak mendapat manfaat tidak tercicir daripada
menerima subsidi bersasar, bantuan dan perlindungan sosial. In1 menjelaskan
kepentingan pengumpulan data serta kemahiran vyang perlu dimiliki untuk

menganalisis data dalam membuat sesuatu keputusan.
Guna kesempatan ada untuk tingkat kemahiran insaniah

Oleh 1tu mahasiswa perlu biyjak menggunakan kesempatan yang ada ketika berada di
kampus untuk menimba pelbagai kemahiran insaniah melalui aktiviti kokurikulum
serta menambah kemahiran profesional dengan mengikuti kursus tambahan secara

sampingarn, selain lulus dengan cemerlang dalam bidang pengajian masing-masing.

Aktiviti kokurikulum seperti menganggotai badan beruniform atau kelab dan
persatuan boleh menjadi platform terbaik untuk mengasah bakat dan menimba
pelbagalr kemahiran insaniah yang diperlukan sekali gus melatih dan membentuk

karakter yang diperlukan oleh majikan.

Pensijilan profesional juga penting

Manakala untuk mendapatkan pensijilan profesional, mahasiswa perlu mengambil
inisiatif mengikuti kursus-kursus tambahan berbentuk kemahiran teknikal spesifik
yang ditawarkan sama ada di universiti mahupun oleh organisasi luar. Mahasiswa
perlu bijak memilih kursus pensijilan yang relevan dengan keperluan pasaran kerjaya

semasa dan akan akan datang dan bukannya pilih mengikut minat kita semata-mata.

Mahasiswa harus sedar bilangan graduan yang semakin bertambah menyebabkan
majikan mempunyai banyak pilihan, justeru kita perlu lebih fleksibel dan
melengkapkan dir1 dengan kemahiran khusus dan unik supaya dapat bersaing dengan

calon lain.

Dalam konteks ini mengikuti Program Latihan Teknikal dan Vokasional (TVET) secara
sambilan atau sejurus selepas menjadi graduan juga wajar menjadi pilihan utama
mahasiswa dan graduan baharu kerana permintaan dalam bidang kemahiran semakin
meningkat. Hakikatnya graduan yang tidak mempunyai kemahiran serta literasi digital
dalam TVET dilihat tidak akan bertahan lama dalam industri ekoran perkembangan
teknologi terutamanya kecerdasan buatan (AI) yang akan mengakibatkan mereka

menjadi kurang relevan dalam industri dalam tempoh 10 tahun lagi.

Pada masa sama, pihak universiti juga boleh terus memperkasa inisiatif untuk
melahirkan bakat terbaik keperluan industri dan negara dengan menyediakan peluang
mencukupi untuk mahasiswa menimba pelbagai kemahiran insaniah dan profesional

teknikal ketika berada di kampus.

Misalnya, boleh menawarkan pelbagai program pensijilan profesional terutamanya
kepada mahasiswa tahun akhir sama ada secara percuma atau dengan kadar kos yang
berpatutan. Ini boleh dilakukan melalul kerjasama strategik dengan institusi latihan

profesional lain yang ada kepakaran dalam bidang tertentu.

Tuntasnya, mahasiswa perlu bjjak melengkapkan dir1 dengan pelbagai kemahiran
tambahan terkini yang diperlukan industri dan majkan supaya dapat menembusi
pasaran kerjaya sekali gus meraih peluang pekerjaan dan menikmati gajp yang

bersesualan dengan kelayakan.

-- BERNAMA

Noor Mohamad Shakil Hameed 1alah Timbalan Pengarah Pusat Kokurikulum dan

Pembangunan Pelajar Universiti Putra Malaysia

Timbalan Menteri Pendidikan Tinggi Datuk Ts. Mustapha Sakmud (tiga, kirij) menyempurnakan perasmian sebuah
kafe pada Program Jejak TVET MADANI @ POLYCC di Kolej Komuniti Bukit Beruang, Melaka hari ini. Turut hadir

Timbalan Ketua Pengarah (Perancangan) Jabatan Pendidikan Politeknik dan Kolej Komuniti, Muhammad Rumzi
Mamat (kanan).

17/02/2024 07:06 PM

MELAKA, 17 Feb (Bernama) - Golongan belia khususnya mereka yang tidak mahu menyambung
pelajaran di peringkat universiti, disaran mengikuti program Pembelajaran Sepanjang Hayat
(PSH) yang ditawarkan di kolej komuniti dan institusi Pendidikan Teknikal dan Latihan
Vokasional (TVET), di seluruh negara.

Timbalan Menteri Pendidikan Tinggi Datuk Mustapha Sakmud berkata pendekatan itu,
membantu golongan belia mendapatkan sijil kemahiran dalam bidang yang mereka minati,
sekali gus membantu mereka mempunyai kemahiran diiktiraf serta dapat meningkatkan taraf

ekonomi, khususnya menerusi bidang keusahawanan.

“Kita mempunyai pelbagai kursus yang ditawarkan di bawah PSH, terutama melibatkan kursus
jangka pendek, dan Kementerian Pendidikan menerusi Jabatan Pengajian Politeknik dan Kolgj

Komuniti (JPPKK) sedang giat memperluaskan serta mempromosikan program ini.

“Fokus kita ialah golongan anak muda... sekarang ini kita agak gusar kerana ramai dalam
kalangan mereka tidak mahu melanjutkan pelajaran selepas tamat Sijil Pelajaran Malaysia

(SPM),” katanya kepada pemberita di sini hari ini.

Beliau berkata demikian selepas Program Jejak TVET MADANI @ Polycc dan Sesi Lawatan

Kerja ke Kolej Komuniti Bukit Beruang, di sini.

Mustapha berkata program PSH berbentuk kursus jangka pendek yang ditawarkan pada harga
minima, khususnya di rangkaian kolej komuniti seluruh negara, bertujuan memastikan golongan

belia yang tidak mahu menyambung pelajaran tidak tercicir.

“Seperti yang kita sedia maklum, industri gig di negara ini sentiasa berubah, yang tidak berubah

ialah sijil kemahiran yang diperoleh.

“Dengan sijil yang diperoleh, golongan belia mudah mendapat pekerjaan serta membuka

perniagaan dalam bidang yang diikuti,” katanya.

Terdahulu, beliau merasmikan Pusat Inkubator Lab X Coffee Lounge yang diusahakan alumni

pelajar kolej komuniti itu.

LAWATAN KERJA AHMAD ZAHID KE JEPUN
DIJANGKA PERKASAKAN TVET, INDUSTRI
HALAL MALAYSIA

Timbalan Ketua Perwakilan kedutaan Malaysia di Tokyo, Jepun Anwar Udzir ketika sidang media sempena lawatan
kerja Timbalan Perdana Menteri merangkap Menteri Kemajuan Desa dan Wilayah Datuk Seri Dr Ahmad Zahid Hamidi
selama tujuh hari di Tokyo dan Osaka.

17/02/2024 12:21 PM

Daripada Elmi Rizal Elias

TOKYQ, 17 Feb (Bernama) -- Memantapkan agenda Pendidikan Teknikal dan Latihan Vokasional
(TVET) negara serta mengukuhkan Malaysia sebagai hab dalam industri halal global,
merupakan antara fokus utama lawatan kerja Timbalan Perdana Menteri Datuk Seri Dr Ahmad

Zahid Hamidi ke Jepun bermula Sabtu.

Lawatan kerja tujuh hari sehingga 23 Feb ini, yang merupakan kunjungan sulung Ahmad Zahid
ke Jepun sejak pelantikan beliau sebagai Timbalan Perdana Menteri di bawah pentadbiran
Kerajaan MADANI pada Disember 2022, jelas mencerminkan keutamaan Malaysia dalam kedua-

dua bidang berkenaan yang mempunyai pasaran luas di peringkat antarabangsa.

Bercakap kepada wartawan Malaysia di sini, Timbalan Ketua Perwakilan Kedutaan Besar
Malaysia di Jepun Anwar Udzir berkata menerusi lawatan tersebut, taraf latihan dalam bidang

teknikal dan vokasional negara dijangka dapat dipertingkatkan.

“Lawatan itu juga dijangka memberi banyak peluang kepada syarikat Malaysia yang berminat
untuk menceburi dan bekerjasama dengan syarikat-syarikat di sini dalam industri halal di
Jepun,” katanya, sambil menjelaskan bahawa pemahaman mengenai sektor halal di negara

berkenaan, masih boleh dikembangkan.

Pada masa yang sama, beliau berkata Ahmad Zahid yang dijadual tiba di sini malam ini,

dijangka menghadiri beberapa acara semasa lawatan kerja tersebut ke Tokyo dan Osaka.

Pada Ahad, Anwar berkata Ahmad Zahid yang juga Menteri Kemajuan Desa dan Wilayah akan
bertemu dengan penuntut dan diaspora Malaysia yang berada di ‘negara matahari terbit’ itu,

dalam majlis ramah mesra.

Semasa lawatan kerja itu, Ahmad Zahid juga akan dianugerahkan ljazah Kehormat dari Institut
Teknologi Shibaura (SIT), Tokyo sebagai pengiktirafan sumbangan beliau dalam pengukuhan

kerjasama pendidikan teknikal Malaysia-Jepun dan usaha dalam memartabatkan TVET.

Ahmad Zahid juga dijadual mengadakan perbincangan dengan Menteri Pendidikan,

“Semasa pertemuan itu, Timbalan Perdana Menteri yang juga Pengerusi Jawatankuasa Majlis
TVET Megara, akan diberi taklimat mengenai pengurusan dan dasar TVET di Jepun. Pertemuan
dan taklimat itu selaras dengan matlamat untuk menzahirkan Dasar TVET Kebangsaan

vang dijangka dilancarkan pada Jun,” kata Anwar.

Beliau juga memaklumkan Ahmad Zahid akan menerima watikah pelantikan sebagai Presiden
Pertubuhan Kemajuan Industri, Kerohanian dan Budaya (OISCA) Antarabangsa bagi Cawangan

Malaysia, iaitu sebuah pertubuhan antarabangsa memfokuskan promosi jalinan kerjasama

antarabangsa dalam pelbagai bidang.

Selain itu, Timbalan Perdana Menteri juga akan mengadakan lawatan ke Institut Teknologi
Nasional, Kolej Tokyo (Tokyo KOSEN) bagi mempelajari sistem TVET Jepun yang boleh

dicontohi, selain NEC Super Tower.

Selain itu, Timbalan Perdana Menteri juga akan menyaksikan pemeteraian Perjanjian Kerjasama
Perkongsian Inovasi antara MyDIGITAL Corporation dan Toshiba Digital Solutions Corporation

bagi aplikasi teknologi data raya.

Semasa di Osaka, Ahmad Zahid dijadual menghadiri sesi libat urus bersama Dewan Perniagaan
dan Perindustrian Osaka (OCCl) dan Sesi Meja Bulat: 'Menghubungkan Ekosistem Halal Antara

Malaysia dan Jepun bagi Meningkatkan Perdagangan, Pelaburan dan Pekerjaan Berkualiti'.

Ahmad Zahid yang juga Pengerusi Majlis Halal Malaysia juga akan mengadakan lawatan ke
Sanda Shokuniku Kosha Co, Ltd untuk melihat operasi pusat penyembelihan Jepun dalam

pengeluaran dan pembekalan daging lembu halal.

Sementara itu, Wisma Putra dalam kenyataan memaklumkan kunjungan itu merupakan lawatan
peringkat tinggi yang pertama antara kedua-dua negara, sejak penaiktarafan hubungan dua hala

Malaysia-Jepun kepada Perkongsian Komprehensif Strategik pada Disember 2023.

Kenyataan itu menyebut lawatan itu menggariskan komitmen untuk mengukuhkan hubungan
dua hala dan meningkatkan kerjasama dalam pelbagai sektor, demi manfaat bersama kedua-

dua negara.

Sejak 2015, Jepun merupakan rakan dagang keempat terbesar Malaysia selama sembilan tahun

berturut-turut.

Pada 2023, nilai dagangan dengan Jepun berjumlah RM156.64 bilion (USD34.39 bilion) yang

merangkumi 5.9 peratus daripada jumlah keseluruhan perdagangan Malaysia.

Sehingga Jun 2023, sebanyak 2,778 projek oleh syarikat Jepun dilaksanakan di Malaysia,
dengan nilai pelaburan berjumlah RM91.89 bilion (USD27.43 bilion), dan menyediakan pekerjaan
kepada 337,758 orang.

Turut mengiringi Ahmad Zahid dalam lawatan kerja ke Jepun itu ialah Menteri Pendidikan Tinggi
Datuk  Seri Dr Zambry Abd  Kadir, Pengerusi  Majlis  Amanah  Rakyat

(MARA) Datuk Dr Asyraf Wajdi Dusuki, pegawai kanan daripada kementerian dan agensi

berkaitan serta wakil institusi pengajian tinggi.

- BERNAMA

KERAJAAN CADANG LEBIH RAMAI PELAJAR
MALAYSIA IKUTI PENGAJIAN TVET DI LUAR
NEGARA - AHMAD ZAHID

Timbalan Perdana Menteri Datuk Seri Dr Ahmad Zahid Hamidi (dua, kiri) berucap pada Majlis Ramah Mesra
Timbalan Perdana Menteri Bersama Pelajar-Pelajar Malaysia di Jepun, di sini hari ini. Timbalan Perdana Menteri
Datuk Seri Dr Ahmad Zahid Hamidi (dua, kiri) berucap pada Majlis Ramah Mesra Timbalan Perdana Menteri Bersama
Pelajar-Pelajar Malaysia di Jepun, di sini hari ini.

18/02/2024 06:12 PM

Daripada Elmi Rizal Elias

TOKYO, 18 Feb (Bernama) - Kerajaan berhasrat menghantar lebih ramai pelajar Malaysia
mengikuti pengajian di luar negara dalam bidang Pendidikan Teknikal dan Latihan Vokasional

(TVET) selaras dengan hasrat memperkasa sektor TVET tempatan.

Timbalan Perdana Menteri Datuk Seri Dr Ahmad Zahid Hamidi berkata langkah itu adalah
transformasi bakal dilakukan kerajaan dalam bidang TVET selain untuk mengubah persepsi
masyarakat bahawa mereka yang mengikuti pengajian itu adalah kalangan pelajar tercicir

dalam akademik.

“Walaupun TVET sudah bermula sebelum merdeka, usaha-usaha daripada kerajaan sebelum ini

tidak dilakukan secara berfokus.

“Maka kita mahu menukar persepsi ibu bapa dan masyarakat bahawa bidang ini sebenarnya
menjanjikan pekerjaan dan kerjaya yang lebih baik,” katanya pada majlis ramah mesra bersama

kira-kira 70 pelajar Malaysia di Jepun hari ini.

Ahmad Zahid, yang juga Pengerusi Jawatankuasa Majlis TVET Negara, berkata kerajaan turut
mempertimbang untuk menambah elaun sara hidup pelajar yang akan melanjutkan

pengajian dalam bidang itu di luar negara termasuk Jepun.

Bagi memperkasa sektor TVET negara, Ahmad Zahid yang kini dalam rangka lawatan kerja tujuh
hari ke Jepun bermula semalam, berkata kerajaan juga berhasrat
mentransformasikan Universiti Kuala Lumpur (UniKL) sebagai universiti TVET utama di

Malaysia.

Menteri Kemajuan Desa dan Wilayah itu berkata hala tuju TVET baharu akan diumum pada 2

Jun depan sempena Hari TVET Negara.

Turut mengiringi Ahmad Zahid dalam lawatan kerja ke Jepun ialah Menteri Pendidikan
Tinggi Datuk Seri Zambry Abd Kadir dan Pengerusi Majlis Amanah Rakyat Datuk Asyraf Wajdi
Dusuki.

KETUA Menteri Datuk Seri Utama Ab Rauf Yusoh bergambar bersama wakil persatuan
belia hadir ke Majlis Perasmian Mesyuarat Agung Tahunan Kali Ke-40 (MPAT-40)
Majlis Gabungan Belia Melaka (MGBM) di Kompleks Rakan Muda Alor Gajah. Foto
Pejabat Ketua Menteri/Ab Rauf Yusoh

Pusat kecemerlangan TVET,
sedia tenaga mahir

SALMAN HAMAT
AHAD, 18 FEBRUARI 2024 @ 15:40

® Masa Membaca:1 Minit, 24 Saat

LENDU 18 Februari — Pusat Kecemerlangan Pendidikan dan Latihan Teknikal
dan Vokasional (TVET Centre of Excellence) bakal melengkapkan ekosisten
sektor perindustrian di Melaka.

Ketua Menteri Datuk Seri Utama Ab Rauf Yusoh berkata, TVET Centre of
Excellence diwujudkan hasil kerjasama Kerajaan Negeri dan Universiti
Teknikal Malaysia Melaka (UTeM) itu juga akan menjadi pusat melahirkan
pekerja berkemahiran serta berkemahiran tinggi.

Katanya, inisiatif itu akan dilaksanakan menggunakan peruntukan khas RM10
juta diumumkan Perdana Menteri Datuk Seri Anwar Ibrahim sebelum ini
bertujuan mempergiat sinergi di antara institusi TVET dengan pihak industri

“Kemudahan ini akan diwujudkan di UTeM bagi memastikan Melaka mampu
membekalkan jumlah tenaga kerja yang cukup mengikut keperluan pelabur
yang datang ke negeri ini.

“Peluang ini terbuka kepada semua dan Kerajaan Negeri tidak meletakkan
sebarang sasaran, kepada mereka yang layak boleh memohon,” kata Ketua
Menteri pada sidang media selepas menghadiri Majlis Perasmian Mesyuarat
Agung Tahunan Kali Ke-40 (MPAT-40) Majlis Gabungan Belia Melaka
(MGBM) di Kompleks Rakan Muda Alor Gajah, di sini, hari ini.

Hadir sama Timbalan Menteri Belia dan Sukan, Adam Adli Abdul Halim; Exco
Pembangunan Belia, Sukan dan NGO negeri, VP Shanmugam, Timbalan Exco
Pelaburan, Perindustrian dan Pembangunan TVET negeri, Datuk Khaidhirah
Abu Zahar yang juga Presiden MGBM yang baharu, mantan Presiden MGBM
Datuk Mohd Ridhwan Mohd Ali serta Pengarah JBS Melaka, Khairul Adri Rosli.

Pada lawatan kerja ke Melaka pada 9 Februari lalu, Perdana Menteri
mengumumkan peruntukan khas RM10 juta untuk Negeri Melaka bagi
meningkatkan lagi hubungan antara institusi TVET dan pihak industri.

Kata Perdana menteri, inisiatif itu bukan sahaja mampu membantu graduan
TVET mendapat pekerjaan sebaliknya menikmati kadar upah lebih tinggi
antara RM3,500 hingga RM5,000 sebulan.

AHMAD ZAHID DIANUGERAH IJAZAH
KEDOKTORAN KEHORMAT INSTITUT
TEKNOLOGI SHIBAURA

Grmzzze

Timbalan Perdana Menteri Datuk Seri Dr Ahmad Zahid Hamidi hari ini dianugerahkan ljazah Kedoktoran Kehormat
Kejuruteraan daripada Institut Teknologi Shibaura (SIT), sebagai pengiktirafan terhadap sumbangan beliau dalam
pengukuhan kerjasama pendidikan teknikal Malaysia-Jepun.

19/02/2024 01:40 PM




37

Daripada Elmi Rizal Elias

TOKYO, 19 Feb (Bernama) - Timbalan Perdana Menteri Datuk Seri Dr Ahmad Zahid Hamidi hari
ini dianugerahkan ljazah Kedoktoran Kehormat Kejuruteraan daripada Institut Teknologi
Shibaura (SIT), sebagai pengiktirafan terhadap sumbangan beliau dalam pengukuhan

kerjasama pendidikan teknikal Malaysia-Jepun.

Penganugerahan itu juga berikutan usaha berterusan Ahmad Zahid yang juga Menteri Kemajuan
Desa dan Wilayah bagi memastikan Pendidikan Teknikal dan Latihan Vokasional (TVET) terus
menjadi platform meningkatkan kemahiran pelajar serta pengukuhan jalinan kerjasama industri

kedua-dua pihak.

jazah Kedoktoran Kehormat berkenaan disampaikan oleh Presiden SIT Prof Dr Jun
Yamada kepada Ahmad Zahid yang juga Pengerusi Jawatankuasa Majlis TVET Negara di pusat

pengajian berkenaan di sini.

Dalam ucapannya pada majlis berkenaan, Ahmad Zahid yang dalam rangka lawatan kerja tujuh
hari ke Jepun bermula Jumaat lepas, berkata pengiktirafan itu akan memberikannya dan
seluruh pasukan di bawah Majlis TVET Negara untuk berusaha lebih kuat dalam menjadikan

program serta ekosistem TVET Malaysia lebih berkualiti dan berdaya saing.

“Saya juga percaya pengiktirafan di peringkat antarabangsa ini penting sebagai asas jaminan
bahawa TVET bukan lagi pilihan kelas kedua, malah menjadikannya pilihan kerjaya utama dan
menjaminkan gaji premium serta lumayan sekali gus dapat mengubah persepsi masyarakat

dalam memartabatkan TVET di Malaysia,” katanya.

Terdahulu pagi tadi, Ahmad Zahid menerima watikah pelantikan sebagai Presiden Pertubuhan
Kemajuan Industri, Kerohanian dan Budaya (QISCA) Antarabangsa bagi Cawangan Malaysia,
iaitu sebuah pertubuhan antarabangsa memfokuskan promosi jalinan kerjasama antarabangsa

dalam pelbagai bidang.

Pelantikan Ahmad Zahid itu disempurnakan Presiden QISCA Antarabangsa MNakano Etsuko di
MNational Diet Building di sini.

OISCA  Antarabangsa mengiktiraf program perantisan industri di  Jepun dengan
menganugerahkan pelajar Malaysia Diploma Dalam Latihan Industri selepas mereka

menamatkan program pembelajaran.

Hal ini akan memberi peluang kepada belia Malaysia untuk menimba pengalaman berharga,

serta meningkatkan kebolehpasaran dan nilai pasaran mereka.

Sementara itu, Ahmad Zahid berkata pihak OISCA dalam mesyuarat tadi bersetuju untuk
menyediakan tempat bagi Program “Industrial Internship Training” dan juga menjadi platform
kepada laluan kerjaya bagi graduan yang berminat untuk bekerja di lebih 5,000 rakan industri
OISCA di Jepun.

“Malah, pihak bandar raya Yokohama turut sama menyediakan Program “Yokohama Internship
and Job Placement” bagi membuka peluang kepada graduan TVET di Malaysia untuk membina

kerjaya bukan sahaja di dalam negara malah di peringkat global.

“Usaha-usaha ini akan dirangkum bagi menjadi sebahagian daripada usaha membangunkan

Dasar TVET Negara yang dijadualkan untuk pelancarannya pada Jun 2024, katanya.

Malaysia ketika ini mempunyai 1,345 institusi TVET, dengan kadar kebolehpasaran 92.5 peratus
untuk graduan TVET. Rangka kerja itu akan menjadi garis panduan untuk program TVET di

seluruh negara dan kemudian disesuaikan untuk memenuhi keperluan industri.

Beliau berkata dasar itu juga kelak akan digubal bagi meningkatkan kebolehpasaran serta daya
saing tenaga kerja di samping meletakkan asas untuk pertumbuhan ekonomi dan kemakmuran

negara yang mampan.

Ahmad  Zahid berkata susulan daripada pertemuan hari  ini, beliau telah
mengarahkan Universiti Kuala Lumpur (UniKL) bagi menjenamakan dan memperkasakan
semula Malaysia-Japan Institute (MJI) di bawah UniKL dan seterusnya menjadi peneraju utama

dalam pemerkasaan TVET negara khususnya bersama pihak berkepentingan di Jepun.

“Jalinan kerjasama TVET Malaysia-Jepun turut akan diperkukuh dengan penglibatan Rangkaian
Universiti-Universiti Teknikal Malaysia (MTUN) dalam menghasilkan penawaran modal insan

terbaik di dalam bidang ini,” katanya.

Turut mengiringi Ahmad Zahid dalam lawatan kerja ke Jepun ialah Menteri Pendidikan Tinggi
Datuk  Seri Dr  Zambry Abd  Kadir, Pengerusi Majlis  Amanah  Rakyat
(MARA) Datuk Dr Asyraf Wajdi Dusuki, pegawai kanan daripada kementerian dan agensi

berkaitan serta wakil institusi pengajian tinggi.

- BERNAMA

NIOSH PERUNTUK RM12 JUTA SEDIA
LATIHAN BANTU TANGANI ISU KESIHATAN
MENTAL DI TEMPAT KERJA

Menteri Sumber Manusia, Steven Sim melihat demonstrasi keselamatan pada majlis perasmian Persidangan dan
Pameran Keselamatan dan Kesihatan Pekerjaan Kali ke-24 (COSH 2024) dan Persidangan Saintifik Keselamatan dan
Kesihatan Pekerjaan Keenam (SCICOSH) di Pusat Konvensyen Kuala Lumpur (KLCC) hari ini.

19/02/2024 02:34 PM

KUALA LUMPUR, 19 Feb (Bernama) — Institut Keselamatan dan Kesihatan Pekerjaan Negara
(NIOSH) memperuntukkan sejumlah RM12 juta bagi menyediakan latihan secara percuma
kepada 10,000 golongan pekerja menerusi program latihan Pertolongan Cemas Kesihatan

Mental Pekerjaan tahun ini.

Menteri Sumber Manusia Steven Sim Chee Keong berkata program yang julung kali
diperkenalkan di negara ini dengan sokongan Pusat Kecemerlangan Kesihatan Mental Negara
itu bertujuan melatih individu berkeupayaan memberikan intervensi awal terutama di tempat

kerja kepada rakan sekerja yang menghadapi masalah kesihatan mental.

Beliau berkata ia juga merupakan salah satu usaha kementerian dalam meningkatkan soal
perlindungan keselamatan dan kesihatan pekerja, bukan sekadar dari aspek fizikal, tetapi juga

merangkumi kesihatan mental.

“Ini juga soal menghapuskan stigma masyarakat dan tempat kerja mengenai isu kesihatan
mental, menerusi program ini kita nak bawa mesej, ‘it is okay to seek help’ dan saya percaya
apabila kita wujudkan satu ekosistem pekerjaan yang kawal kesihatan mental pekerja, maka

produktiviti jugak akan bertambah positif.

“Jadi saya harap selain penjawat awam, sektor swasta dan PMKS (perusahaan mikro, kecil dan
sederhana) juga boleh merebut peluang latihan percuma ini untuk mewujudkan persekitaran
kerja yang lebih kondusif, malah mereka (swasta, PMKS) boleh mendapat tuntutan levi daripada
HRD Corp selepas selesai latihan ini yang diadakan selama tiga hari," katanya kepada pemberita

hari ini.

Steven Sim berkata demikian selepas merasmikan Persidangan dan Pameran Keselamatan dan
Kesihatan Pekerjaan Kali ke-24 dan Persidangan Saintifik Keselamatan dan Kesihatan Pekerjaan

Kali ke-6 bertemakan The Future of Work' di Pusat Konvensyen Kuala Lumpur di sini hari ini.

NIOSH sebelum ini pernah memperkenalkan beberapa inisiatif termasuk Program Bantuan
Pekerja yang bertujuan membantu mengenal pasti dan menangani masalah kesihatan mental

pekerja di peringkat awal agar prestasi kerja tidak terjejas.

- BERNAMA

KERAJAAN CADANG HANTAR PELAJAR
MALAYSIA IKUTI TVET DI CHINA - AHMAD

Timbalan Perdana Menteri, Datuk Seri Dr Ahmad Zahid Hamidi (tiga, kiri) ketika mengadakan lawatan ke Institut
Teknologi Nasional, Kolej Tokyo (Tokyo KOSEN). Turut kelihatan, Menteri Pendidikan Tinggi Datuk Seri Dr Zambry
Abd Kadir (dua, kiri).

19/02/2024 07:40 PM

Daripada Elmi Rizal Elias

TOKYO, 19 Feb (Bernama) - Kerajaan berhasrat menghantar pelajar Malaysia mengikuti
pengajian dalam bidang Pendidikan Teknikal dan Latihan Vokasional (TVET) di China selaras

dengan Dasar Pandang Ke Timur 2.0.

Timbalan Perdana Menteri Datuk Seri Dr Ahmad Zahid Hamidi berkata perancangan itu adalah
antara usaha kerajaan dalam memperkasa TVET negara selepas berhasrat menghantar lebih

ramai pelajar Malaysia mengambil jurusan itu di Jepun dan Korea Selatan.

“Selain Jepun dan Korea Selatan, saya yakin hasrat Perdana Menteri (Datuk Seri Anwar lbrahim)
adalah untuk melihat juga penghantaran pelajar dari Malaysia ke China bagi mempelajari

beberapa bidang ilmu berteknologi tinggi.

“Dasar Pandang Ke Timur 1.0 tidak memasukkan China sedangkan mereka sama maju kalau
tidak pun lebih dari Jepun dan Korea Selatan,” katanya kepada media Malaysia selepas melawat
Institut Teknologi Nasional, Kolej Tokyo (Tokyo KOSEN) bagi mempelajari Model KOSEN di sini

hari ini.

Model KOSEN menekankan konsep pembelajaran TVET lebih menyeluruh dan terangkum
dengan menyediakan laluan pembelajaran selama lima tahun kepada pelajar yang cenderung

memilih bidang itu seawal usia 15 tahun.

Semalam, Ahmad Zahid ketika majlis ramah mesra dengan kira-kira 70 pelajar Malaysia di
Jepun, memaklumkan lebih ramai pelajar akan dihantar mengikuti pengajian TVET di luar

negara selaras usaha kerajaan memperkasa bidang TVET negara.

Sementara itu, Ahmad Zahid yang dalam rangka lawatan kerja tujuh hari ke Jepun, berkata
Dasar TVET Negara dijangka dibentang di Kabinet pada Mac depan sebelum dilancarkan pada 2

Jun ini bersempena Hari TVET Negara.

Menteri Kemajuan Desa dan Wilayah itu berkata kerangka utama dasar berkenaan

sudah tersedia dan pihak Sekretariat TVET sedang mengemas kini semua maklumat.

Ahmad Zahid berkata pihak Sekretariat TVET juga telah mengedarkan Dasar TVET Negara
kepada 12 Kementerian, Jabatan Peguam Negara dan beberapa agensi lain untuk mendapatkan

pandangan.

“Setelah ini selesai, kami akan lakukan pembentangan kepada Jemaah Menteri. Insya-
Allah pada Mac ini, saya sendiri akan membentangkan kepada Jemaah Menteri untuk dapatkan

kelulusan bagi pelaksanaan dan pelancarannya pada Jun nanti,” katanya.

Ketika ini Malaysia mempunyai 1,345 institusi TVET dengan kadar kebolehpasaran graduan

sebanyak 92.5 peratus.

Ahmad Zahid juga berkata rangka kerja itu akan menjadi garis panduan untuk program TVET di

seluruh negara bagi disesuaikan demi memenuhi keperluan industri.

“Dasar ini juga akan digubal bagi meningkatkan kebolehpasaran serta daya saing tenaga kerja
di samping meletakkan asas untuk pertumbuhan ekonomi dan kemakmuran negara yang

mampan, katanya.

- BERNAMA

LAWATAN KERJA KE TOKYO BERI

KEBERHASILAN PELBAGAI BIDANG - AHMAD
ZAHID

Timbalan Perdana Menteri merangkap Menteri Kemajuan Desa dan Wilayah, Datuk Seri Dr Ahmad Zahid Hamidi (kiri)
bergambar kenangan bersama Menteri Pendidikan, Kebudayaan, Sukan, Sains dan Teknologi (MEXT) Jepun
Masahito Moriyama ketika mengadakan pertemuan serta sesi Taklimat Pendidikan Teknikal dan Latihan Vokasional
(TVET) oleh MEXT, hari ini. Turut hadir Menteri Pendidikan Tinggi Datuk Seri Dr Zambry Abd Kadir (kanan).

20/02/2024 06:00 PM

Daripada Elmi Rizal Elias

TOKYOQ, 20 Feb (Bernama) - Timbalan Perdana Menteri Datuk Seri Dr Ahmad Zahid Hamidi
menyifatkan lawatan kerja beliau selama empat hari ke Tokyo memberi manfaat besar kepada
Malaysia dalam pelbagai bidang terutama bagi sektor Pendidikan Teknikal dan Latihan
Vokasional (TVET).

Ahmad Zahid yang juga Menteri Kemajuan Desa dan Wilayah berkata selain itu Malaysia juga
mendapat faedah dalam aspek pendigitalan apabila berpeluang bertemu dengan dua syarikat

terkemuka dunia dalam bidang itu dalam lawatan berkenaan.

“Lawatan hari terakhir di Tokyo ini memberi keberhasilan dari segi bukan hanya dalam bidang
TVET, tetapi meliputi pelbagai lain terutama apabila dua syarikat terlibat dalam bidang
pendigitalan dan bertaraf dunia memberi input (bagaimana data raya boleh membantu) dalam

isu perubahan iklim dan pemanasan global,” katanya.

Beliau berkata demikian kepada media Malaysia selepas mengadakan pertemuan
dengan Menteri Pendidikan, Kebudayaan, Sukan, Sains dan Teknologi Jepun

Masahito Maoriyama di sini hari ini.

Ahmad Zahid yang tiba di sini pada 17 Feb lepas, sebelum ini mengadakan lawatan ke Institut
Teknologi Nasional, Kolej Tokyo (Tokyo KOSEN) bagi mempelajari Model KOSEN.

Model KOSEN menekankan konsep pembelajaran TVET lebih menyeluruh dan terangkum
dengan menyediakan laluan pembelajaran selama lima tahun kepada pelajar yang cenderung

memilih bidang itu seawal usia 15 tahun.

Semalam, Ahmad Zahid dianugerahkan ljazah Kedoktoran Kehormat Kejuruteraan daripada
Institut  Teknologi  Shibaura (SIT) sebagai pengiktirafan terhadap sumbangan

beliau dalam pengukuhan kerjasama pendidikan teknikal Malaysia-Jepun.

Penganugerahan itu berikutan usaha berterusan Ahmad Zahid yang juga Pengerusi
Jawatankuasa Majlis TVET MNegara, bagi memastikan TVET terus menjadi platform

meningkatkan kemahiran pelajar serta pengukuhan jalinan kerjasama industri kedua-dua pihak.

Selain itu, Ahmad Zahid turut menyaksikan pemeteraian Perjanjian Kerjasama Perkongsian
Inovasi antara MyDIGITAL Corporation dan Toshiba Digital Solutions Corporation bagi aplikasi

teknologi data raya, serta melawat NEC Super Tower.

Mengulas lanjut mengenai bidang TVET, Ahmad Zahid berkata bukan sahaja Kementerian
Pendidikan Tinggi, malah Majlis Amanah Rakyat (MARA) yang mempunyai institusi TVET perlu

melakukan tindakan susulan terhadap pendedahan yang diperoleh dalam lawatan kerja itu.

“Begitu juga empat Rangkaian Universiti-Universiti Teknikal Malaysia (MTUN) yang terlibat
dalam pendidikan teknikal... perlu dikoordinasikan bagi meningkatkan taraf TVET negara dengan
bidang-bidang baharu yang telah digunakan dalam sistem pendidikan teknikal di Jepun,

katanya.

Sementara itu, Ahmad Zahid yang juga Pengerusi Jawatankuasa Pengurusan Bencana
MNegara berkata dalam lawatan itu, delegasi Malaysia turut berpeluang mempelajari cara Jepun
menangani isu bencana alam, susulan negara "Matahari Terbit’ itu sering berdepan situasi

seperti banjir, tsunami dan perubahan iklim yang sangat mendadak.

“Tentu kita mahu MetMalaysia (Jabatan Meteorologi Malaysia) dan NADMA (Agensi
Pengurusan Bencana Negara) serta jawatankuasa banjir di peringkat negeri dan daerah akan
mendapat manfaat apabila segala maklumat terbaharu yang digunakan di Jepun dapat

digunakan di Malaysia.



52

“Ini terutamanya apabila pengurangan risiko bencana dapat dipelajari daripada sistem amaran
awal yang sudah lama diamalkan di Malaysia, dan Jepun mempunyai sistem yang lebih maju,

dan ia harus dipelajari oleh MetMalaysia dan NADMA," katanya.

Beliau berkata kerajaan turut meneroka kemungkinan melaksanakan sistem satelit bagi

mengurangkan risiko terhadap masalah jerebu, sepertimana yang digunakan oleh Jepun.

Mengenai pertemuan dengan Masahito, Timbalan Perdana Menteri berkata antara dibincangkan
adalah berhubung pembukaan kampus cawangan Universiti Tsukuba di Malaysia yang dijangka

pada tahun ini.
Ahmad Zahid berkata Masahito turut berhasrat melawat Malaysia Mei depan.

Universiti Tsukuba yang ditubuhkan pada tahun 1872 merupakan salah satu daripada 86

universiti awam dan tersenarai dalam 10 universiti terbaik di Jepun.

Esck, Ahmad Zahid akan meneruskan lawatan kerja ke Osaka, dan dijadual menghadiri sesi libat
urus bersama Dewan Perniagaan dan Perindustrian Osaka (OCCIl) dan Sesi Meja Bulat:
‘Menghubungkan Ekosistem Halal Antara Malaysia dan Jepun bagi Meningkatkan Perdagangan,

Pelaburan dan Pekerjaan Berkualiti'.

Ahmad Zahid yang juga Pengerusi Majlis Halal Malaysia, turut dijadual mengadakan lawatan ke
Sanda Shokuniku Kosha Co., Ltd untuk melihat operasi pusat penyembelihan Jepun dalam

pengeluaran dan pembekalan daging lembu halal.

ASYRAF Wajdi, gambar fail. FOTO Hazreen Mohamad

Kuala Lumpur: Majlis Amanah Rakyat (Mara) akan memastikan graduan dalam bidang Pendidikan Teknikal dan Latihan Vokasional
(TVET) dari institusinya memperoleh gaji premium pada masa hadapan.

Pengerusinya, Datuk Dr Asyraf Wajdi Dusuki berkata, ketika ini kadar kebolehpasaran graduan institusinya dalam bidang TVET
mencapai tahap 97 peratus.

"Daripada 344 institusi pendidikan di bawah Mara, 270 memfokuskan bidang TVET.

"Dengan kadar kebolehpasaran melebihi 97 peratus, Mara akan pastikan graduan TVET masa depan peroleh gaji premium,”

katanya dalam kenyataan di sini, hari ini.

Berikutan itu, Asyraf berkata, pihaknya akan memperluaskan lagi program dalam bidang TVET di semua institusinya di seluruh
negara bagi menarik lebih ramai pelajar mengikutinya.

Katanya, pada masa sama pembiayaan tambahan akan diberikan kepada pelajar yang memilih program TVET pada masa
hadapan.

"Insya-Allah, Mara akan memperluaskan dan menambahkan lagi peruntukan bagi tujuan bantuan pembiayaan buat pelajar yang
berminat untuk melanjutkan pengajian dalam bidang terkait dengan TVET.

"Mara juga bekerjasama bersama Organization for Industrial, Spiritual and Cultural Advancement (OISCA) bagi menghantar lebih
ramai pelatih TVET ke syarikat utama di Jepun,” katanya.

Disiarkan pada: Februari 20, 2024 @ 12:00pm

Transformasi pendigitalan Pendidikan Teknikal dan Latihan Vokasional (TVET)
merupakan satu mekanisma terbaik dalam membentuk graduan yang kompeten,

profesional dan mempunyai kemahiran keusahawanan.

Usaha 1n1 mestilah dipertingkatkan dalam melahirkan graduan yang berjiwa
keusahawanan dan mampu bersaing di peringkat global bagi mencapalr matlamat
pembangunan ekonomi sesebuah negara. Proses ini memerlukan pendekatan secara
berperingkat dan berstruktur. Berikut 1alah beberapa langkah yang boleh diambil untuk

mencapal matlamat inai:

1. Kurikulum pendidikan berorientasikan keusahawanan

Peranan pihak universiti adalah menyediakan kursus dan program khusus yang
membantu pelajar mengembangkan kemahiran keusahawanan, seperti pengurusan
perniagaan, pemasaran, kewangan dan kepimpinan. Usaha 1n1 mestilah
menggabungkan kursus mengenal pasaran global, perdagangan antarabangsa dan
budaya perniagaan bagi menyediakan pelajar menghadapi cabaran dalam pasaran

global. D1 samping 1tu pendedahan kepada mahasiswa dalam mengintegrasikan projek

global. Di samping itu pendedahan kepada mahasiswa dalam mengintegrasikan projek
praktikal, latihan amali atau kerjasama industnn dalam kurikulum untuk memberikan
pengalaman praktikal dalam dunia perniagaan. Berdasarkan analisa meta, terdapat
empat elemen utama telah dikenal pasti 1aitu kurikulum, kompetensi, proses
pengajaran dan pembelajaran serta sokongan kerjaya keusahawanan. Setiap elemen
utama tersebut mempunyal sub elemen masing-masing dan semua elemen tersebut
saling berhubungan antara satu sama lain. Semua elemen yang terhasil ini adalah
merupakan keperluan asas yang penting dalam pelaksanaan pendidikan

keusahawanan yang berkesan dalam kalangan Program Latihan Kemahiran TVET.

2. Menyokong 1novasi dan penyelidikan

Pihak universiti hendaklah memperkenalkan modul atau kursus yang menekankan
pemikiran kreatif, pembangunan produk dan proses inovasi dalam konteks
perniagaan. Ia dapat diusahakan melalui pembangunan platform penyelidikan
keusahawanan dalam institusi pendidikan untuk memberi peluang kepada pelajar dan
pensyarah menjalankan penyelidikan berkaitan dengan keusahawanan. D1 samping
1tu, pthak universiti mestilah terlibat dalam menyelenggara pertandingan atau program

anugerah inovasi keusahawanan untuk menggalakkan pelajar mencipta penyelesaian

baharu dan mengaplkasikannya dalam projek perniagaan mereka. Persediaan para
graduan ke arah peningkatan secara tahunan adalah dengan mengintegrasikan
elemen keusahawanan dalam penilaian akademik dan proses pengajaran serta
pembelajaran bagi memupuk sikap proaktif dan keupayaan mengambil risiko dalam
kalangan pelajar. Dengan menyokong inovasi dan penyelidikan serta memperbaiki
persediaan graduan dalam aspek keusahawanan, institusi pendidikan boleh
memainkan peranan yang lebih penting dalam menangani cabaran global dan
mendorong pertumbuhan ekonomi menerusi pembangunan keusahawanan yang

mapan dan berdaya saing.

3. Pembinaan dan mentorship

Pihak wuniversiti mestilah mempunyal perancangan dan pelaksananaan dalam
menyediakan program pembangunan diri yang meliputi pembinaan kepimpinan,
penyelesalian masalah dan kemahiran interpersonal untuk menyokong perkembangan
holistik pelajar sebagai bakal usahawan. Program mentorship mestilah digalakkan
yang mana graduan boleh mendapatkan bimbingan darnpada wusahawan

berpengalaman atau alumni yang berjaya dalam bidang keusahawanan.

Dengan usaha yang berterusan, 1a dapat menyusun rangkalan ses1 perkongsian
pengalaman dengan usahawan yang berjaya bagi memberikan wawasan praktikal dan
inspirast kepada graduan yang berminat untuk memulakan perniagaan sendirl.
Dengan pendekatan pembinaan dan mentorship yang teliti serta sokongan berterusan
untuk graduan, institusi pendidikan dapat memastikan pelajar yang tamat pengajan
mempunyal akses kepada sumber daya dan sokongan yang diperlukan untuk

memulakan perniagaan mereka dengan keyakinan dan kejayaan.

4. Pembelajaran berasaskan pengalaman

Pendedahan industr1 dan peluang praktikal kepada bakal graduan adalah melalum
menyelenggara program pendedahan industri yang melibatkan lawatan ke syarikat-
syarikat tempatan dan antarabangsa, seminar industri atau pameran perniagaan bagi
memberl pelajar pemahaman yang lebih mendalam tentang operasi perniagaan
sebenar. D1 samping itu, bakal graduan mestilah diberikan tawaran peluang praktikal
yang terstruktur di dalam industri kepada mereka untuk mengaplikasikan
pengetahuan dan kemahiran yang diperoleh semasa pengajian dalam suasana kerja
yang sebenar. Program projek secara kolaboratif dengan dengan pihak industri antara
graduan dan dapat menyelesaikan cabaran perniagaan sebenar yang dihadapi oleh
syarikat-syarikat atau organisasi. Program pembangunan penyelidikan atau projek
inovasl yang dipacu oleh industri yang melibatkan graduan sebagai ahli pasukan,
memberikan mereka pengalaman praktikal dalam memecahkan masalah dan
mencipta nilai dalam konteks perniagaan sebenar. Melalul pembelajaran berasaskan
pengalaman yang melibatkan pendedahan industri yang luas dan peluang praktikal
yang berharga, graduan akan dapat mengembangkan pemahaman yang mendalam
tentang dunia perniagaan dan memperoleh kemahiran praktikal yang diperlukan

untuk berjaya dalam karier keusahawanan mereka.



60

5. Pembangunan kemahiran insamiah

Program membangunan kemahiran insaniah untuk graduan sangat penting dalam
mengintegrasikan modul pembangunan kemahiran insaniah seperti komunikasi
efektif, kerja berpasukan, dan kemahiran pemecahan masalah ke dalam kurikulum
keusahawanan. Usaha 1n1 juga dapat menggalakkan aktiviti luar bilik kuliah yang
mementingkan kerjasama, kebertanggungjawaban dan penghayatan nilai sosial untuk
membentuk sikap dan kepemimpinan yang beretika dalm kalangan graduan. Dalam
aspek lain, 1a dapat menyelenggara sesi pembangunan dinn1 yang menekankan
pemahaman dir;, pengurusan tekanan, dan daya tahan mental untuk membantu
graduan menghadapi cabaran dalam keusahawanan dengan keyakinan dan
kesungguhan. Dengan penekanan yang kukuh pada pembangunan kemahiran
insaniah, graduan akan tidak hanya memiliki kemahiran teknikal yang diperlukan
dalam perniagaan, tetapi juga akan menjadi individu yang berdaya saing, beretika dan

mampu beradaptasi dalam persekitaran perniagaan yang dinamik.
6. Penggalak kesediaan mental dan emosi

Program kesihatan mental dan kesejahteraan emosi dalaman merupakan usaha yang
perlu diberikan perhatian kerana ia menyediakan sumber dan perkhidmatan kesihatan
mental di kampus seperti kaunseling dan sokongan psikososial untuk membantu
graduan menguruskan tekanan akademik dan mencapal keseimbangan emosi yang

sihat. Ia boleh memberikan sesi kesedaran kesihatan mental dan kesejahteraan emosi

yang meliputi topik seperti penjagaan diri, pengurusan stres, dan strategi pemulihan
yang membantu graduan dalam menghadapi cabaran keusahawanan dengan tenang
dan fokus. Di samping itu, ia juga dapat menyokong latihan dan aktiviti yang
merangsang kreativiti seperti seni, muzik atau aktiviti keusahawanan bersepadu untuk
membantu graduan mengekspresikan diri dan mencari penyelesaian inovatif dalam
dunia perniagaan. Dengan menggalakkan kesediaan mental dan emosi yang positif
dalam kalangan graduan, institusi pendidikan dapat membantu mereka menjadi lebih
tangguh dan adaptif dalam menghadapi cabaran serta menjalankan perniagaan

mereka dengan kejayaan.

Kesimpulannya, dalam melaksanakan langkah-langkah 1m1 secara konsisten dan
mampan, Institusi pendidikan boleh melahirkan graduan vyang bukan sahaja
mempunyal pengetahuan dan kemahiran keusahawanan, tetapl juga mentaliti dan

sikap yang diperlukan untuk berjaya dalam dunia perniagaan global.
--BERNAMA

Ts. Inv. Mahmod Abd Hakim Mohamad 1alah Pensyarah Kanan, Pusat Pengajan
Diploma, Universiti Tun Hussein Onn Malaysia (UTHM).

Ketua Pengarah Perkhidmatan Awam Datuk Seri Wan Ahmad Dahlan Abdul Aziz

PUTRAJAYA, 21 Feb (Bernama) - Penjawat awam diseru memegang nilai H.E.M.A.T, yang
merujuk kepada kewaspadaan dalam tindakan serta ketelitian dalam pelaksanaan segala tugas
yang diamanahkan, sebagai panduan dalam menyampaikan perkhidmatan bermutu kepada
rakyat.

Ketua Pengarah Perkhidmatan Awam (KPPA) Datuk Seri Wan Ahmad Dahlan Abdul Aziz berkata
dari sudut tafsiran, H.EM.AT membawa dua maksud iaitu sikap penjawat awam
dalam membelanjakan dana awam secara berjimat-cermat dan tidak boros.

Dari segi sifat pula, beliau berkata H.E.M.A.T ialah cara penjawat awam menjalankan tugas
dengan pengamatan dan penelitian secara mendalam.

“Dalam tempoh lebih sebulan saya berkhidmat di Jabatan Perkhidmatan Awam (JPA), saya
banyak membuat pemerhatian untuk memahami fungsi, peranan dan bidang tugas JPA.
Berdasarkan penelitian saya, sudah tiba masanya penjawat awam memerlukan suatu nilai
baharu sebagai pegangan dan panduan, dalam menyampaikan perkhidmatan kepada rakyat,’
katanya dalam majlis amanat bersama warga JPA, di sini hari ini.

Wan Ahmad Dahlan berkata nilai H.EE.M.A.T perlu sejajar dengan dasar Malaysia MADANI dan
aspirasi G.R.EA.T. Civil Service yang diperkenalkan Ketua Setiausaha Negara (KSN) Tan Sri
Mohd Zuki Ali pada 2023, agar implementasi nilai baharu itu kelak dapat memenuhi segala
hasrat yang telah digariskan.

-Wan Ahmad Dahlan berkata H.E.M.A.T merupakan akronim kepada Hijrah Tatakelola, Empati
Rakyat, Minda Pekin, Apresiasi Inovasi dan Telus Tadbiran, yang mengehendaki penjawat awam
untuk sentiasa berani berhijrah menerusi kepekaan dengan tuntutan perubahan semasa,
menjalankan tugas dengan rapi, cekap dalam pelaksanaan tugas dan mengamalkan komunikasi
secara efisien.

Selain itu, penjawat awam perlu sentiasa mendengar dan memahami permasalahan rakyat,
prihatin dan menyayangi rakyat, serta menumpukan kepada pelaksanaan pelbagai inisiatif yang
dapat memberikan kesejahteraan kepada rakyat.

Nilai HEM.AT juga mengehendaki penjawat awam sentiasa bersikap cermat dalam
membelanjakan dana awam, kreatif dan inovatif dalam memanfaatkan sumber-sumber sedia
ada, mempunyai minda value for money, serta menjalankan tugas secara kerjasama strategik
antara organisasi.

“Perkhidmatan awam amat memerlukan budaya Apresiasi Inovasi, yang perlu sentiasa
menyokong dan menghargai perkembangan idea baharu bagi memperkasakan perkhidmatan,
meneroka pelbagal inisiatif baharu yang bersesuaian dengan kehendak semasa dan berusaha
untuk memartabatkan inisiatif digital baharu yang efisien.

“Telus Tadbiran pula memerlukan penjawat awam berusaha untuk menyematkan nilai integriti
dalam menjalankan tugas seharian, sentiasa membudayakan amalan semak dan imbang bagi
melancarkan pelaksanaan tugas dan meraikan pandangan luar yang dapat memantapkan lagi
kualiti kerja yang dijalankan,” katanya.

Sebagai menjayakan H.EM.AT, Wan Ahmad Dahlan berkata kerangka pembaharuan
perkhidmatan awam, telah digariskan yang bertunjangkan empat teras strategik yang perlu
dilaksanakan dan akan menjadi keutamaan pelaksanaan JPA tahun ini, antaranya pemantapan
modal insan terbaik perkhidmatan awam berkait rapat dengan kajian Sistemn Saraan
Perkhidmatan Awam (SSPA), yang sedang dilaksanakan.

Selain itu, teras lain termasuk pemerkasaan organisasi yang tangkas dan kejat, yang melibatkan
rasionalisasi saiz dan perjawatan sektor awam, pendigitalan penyampaian perkhidmatan yang
melibatkan penerapan kecerdasan buatan di dalam sistem HRMIS dan pembudayaan nilai dan
budaya baharu penjawat awam, yang melibatkan implementasi pelbagai inisiatif baharu selaras
dengan Malaysia MADANI, G.R.E.A.T. Civil Service dan H.EM.A.T.

Wan Ahmad Dahlan berkata apabila memikul amanah sebagai KPPA pada 9 Jan lepas, beliau
bertekad untuk memikul tanggungjawab besar ini berasaskan kepada tiga prinsip iaitu facilitate,
accommodate dan accelerate.

la bertujuan memudahkan urusan yang melibatkan pihak berkepentingan dan pelanggan,
menyesuaikan cara kerja agar selari dengan agenda kerajaan semasa, dan menyegerakan
pelaksanaan segala keputusan kerajaan agar inisiatif-inisiatif, dapat sampai secara cepat dan
dirasai rakyat.

Dalam pada itu, beliau berkata empat cabaran megatrends dikenal pasti dalam perkhidmatan
awam seperti yang dibangkitkan KSN dalam majlis amanat pada 13 Feb, iaitu pemecahan,
ketidakseimbangan, persaingan dan penyesuaian.

Wan Ahmad Dahlan berkata cabaran pemecahan, merujuk kepada isu kepantasan penyebaran
maklumat tanpa kawalan kesahihannya, yang menatijahkan penciptaan ruang kebencian dalam
kalangan masyarakat, manakala cabaran ketidakseimbangan pelaksanaan dasar yang tidak
memenuhi keperluan rakyat, mewujudkan situasi mismatch yang seterusnya merugikan negara.

Beliau berkata bagi cabaran persaingan pula, ia berakar umbi daripada pemecahan yang akan
mewujudkan persaingan dalam dan antara organisasi, yang akhirnya tidak menguntungkan
negara, manakala cabaran penyesuaian melibatkan aspek teknologi yang dilihat semakin
berkembang di seluruh dunia, yang berupaya meningkatkan produktiviti dan ekonomi jika
menguasainya.

“Justeru, kepimpinan sektor awam harus peka dengan cabaran megatrends ini serta kesannya
kepada perkhidmatan awam di Malaysia. Kita perlu segera membangunkan kompetensi baharu
seperti celik digital dan data serta kebijaksanaan emosi, dalam menyelesaikan permasalahan
kompleks.

“Kita juga perlu mereka bentuk semula organisasi, agar sistem penyampaian perkhidmatan
semakin cekap, sentiasa relevan dan seterusnya membangunkan model kepimpinan baharu,
dengan mengambil kira aspek kolaboratif dan inklusif,” katanya.

Wan Ahmad Dahlan turut mengajak penjawat awam memegang kepada motto ‘#seiringsepakat’
seiring dengan pendirian beliau iaitu ‘usah bekerja dengan saya, tetapi bekerjalah bersama-
sama saya, sebagai usaha memupuk budaya semangat kebersamaan dalam melaksanakan
tugas.

— BERNAMA

KPT kaji wujudkan politeknik Al pertama negara -
Zambry

Bernama

Februari 22, 2024 16:46 MYT

Kementerian Pendidikan Tinggi (KPT) akan melakukan kajian bagi mewujudkan politeknik khusus untuk program kecerdasan
buatan (Al) pertama di negara ini. - Foto Astro AWANI/Shahir Omar

KUALA LUMPUR: Kementerian Pendidikan Tinggi (KPT) akan melakukan kajian bagi mewujudkan politeknik khusus
untuk program kecerdasan buatan (Al) pertama di negara ini, kata Menterinya Datuk Seri Zambry Abd Kadir.

Beliau berkata perbincangan berkaitan perkara itu telah dibuat bersama Ketua Pengarah Jabatan Pendidikan
Politeknik dan Kolej Komuniti (JPPKK) Dr Mohd Zahari Ismail ketika melawat University of Tsukuba di Irabaki, Jepun,
baru-baru ini.

University of Tsukuba ialah sebuah universiti penyelidikan yang terkemuka di Jepun dan mempunyai pusat kajian Al.
"Saya dan pihak universiti mencapai kata sepakat untuk kita menjalinkan kerjasama dalam bidang Al ini melalui
pemindahan dan perkongsian tenaga mabhir serta teknologi terkini yang berkaitan.

"Universiti Teknikal Malaysia Melaka (UTeM) mewakili MTUN (Rangkaian Universiti-Universiti Teknikal Malaysia)
bersama dengan Universiti Teknologi Malaysia (UTM) yang sedang membangunkan Pusat Pengajian Al di Malaysia
akan terlibat dalam kerjasama ini,” katanya dalam kenyataan hari ini.

Zambry sebelum ini berada di Jepun bagi mengiringi Timbalan Perdana Menteri Datuk Seri Ahmad Zahid Hamidi
yang mengadakan lawatan kerja ke negara itu bermula 17 Feb lepas hingga semalam.

Beliau berkata selain itu, Malaysia juga telah dipilih oleh University of Tsukuba untuk membuka cawangannya di
Universiti Malaya yang dijangka beroperasi pada September ini.

"Pembukaan kampus ini akan menarik lebih ramai pelajar luar untuk datang ke Malaysia dan proses
pengantarabangsaan pendidikan tinggi negara seperti ini akan membantu meningkatkan ekonomi negara. Pada
masa sama, universiti ini mempunyai Pusat Kajian Kecerdasan Buatan (C-AIR) yang ditubuhkan sejak tujuh tahun
lalu,” katanya.

"Pembukaan kampus ini akan menarik lebih ramai pelajar luar untuk datang ke Malaysia dan proses
pengantarabangsaan pendidikan tinggi negara seperti ini akan membantu meningkatkan ekonomi negara. Pada
masa sama, universiti ini mempunyai Pusat Kajian Kecerdasan Buatan (C-AIR) yang ditubuhkan sejak tujuh tahun
lalu,” katanya.

Sementara itu, Zambry turut menyarankan semua Institusi Pendidikan Tinggi (IPT) di negara ini mengkaji dan
merangka mengenai 'Social Implementation Education’ dalam sistem pendidikan tinggi negara seperti yang telah
dipraktikkan MNational Institute of Technology, Tokyo College (Tokyo KOSEN).

Beliau berkata ini kerana di KOSEN, pelajar yang diambil bermula usia 15 tahun diberikan peluang untuk
menghasilkan sesuatu yang baharu mengikut kreativiti dan idea masing-masing dan hasil itu kemudian menjadi
penyelesaian kepada masalah yang dihadapi oleh masyarakat di Jepun dan secara tidak langsung membantu
kerajaan mengatasi sesuatu isu dengan berkesan.

Menurut Zambry program lima tahun yang dilaksanakan KOSEN itu mampu melahirkan graduan yang sentiasa
menjadi rebutan industri besar seperti Panasonic, Sony dan Honda.

"Perkara ini akan dibincangkan bersama pihak berkenaan bagi mencari kesesuaian modul yang terbaik untuk anak-
anak kita," katanya.

Zambry berkata selain itu, satu kerjasama baharu juga akan dibentuk antara KPT dan Japan International
Cooperation Agency (JICA) yang memfokuskan kepada penyediaan dana daripada pihak JICA dalam bidang
Pendidikan dan Latihan Teknikal dan Vokasional (TVET).

"Hal ini memberi peluang kepada universiti MTUN dan politeknik untuk meneroka bidang TVET dengan lebih
meluas,” katanya.

Selain itu, beliau berkata turut dipersetujui ialah untuk meneroka kerjasama dalam bidang Internet kebendaan (loT),
Al dan Teknologi Maklumat dan Komunikasi antara Tokyo University of Science dengan beberapa universiti dan
politeknik tempatan yang akan dikenal pasti.

Zambry berkata KPT juga akan menggerakkan Institusi Pendidikan Tinggi Awam dan Swasta untuk menarik lebih
ramai pelajar Jepun melanjutkan pengajian di Malaysia dengan jumlah terkini adalah seramai 1,262 pelajar manakala
seramai 849 pelajar Malaysia kini belajar di Jepun.

-- BERNAMA

LUMUT, 24 Feb (Bernama) - Pemerkasaan Program Latihan Teknikal dan Vokasional (TVET)
secara menyeluruh akan meminimumkan kebergantungan Malaysia terhadap kepakaran tenaga

mahir dari luar negara.

Menteri Pendidikan Tinggi, Datuk Seri Dr. Zambry Abd Kadir berkata antara pendekatan yang
diguna pakai adalah dengan memperluaskan bidang pengajian TVET ini ke peringkat tertinggi
melalui Rangkaian Universiti-Universiti Teknikal Malaysia (MTUN).

Rangkaian MTUN ialah gabungan empat universiti berasaskan teknikal iaitu Universiti Malaysia
Perlis (UniMAP), Universiti Teknikal Malaysia Melaka (UTeM), Universiti Tun Hussein Onn
Malaysia (UTHM) dan Universiti Malaysia Pahang (UMP).

Zambry berkata Rangkaian MTUN menyediakan laluan kepada pelajar lepasan TVET peringkat
sijil atau diploma untuk melanjutkan pengajian sehingga ke peringkat ijazah doktor falsafah
(PhD).

Beliau berkata demikian kepada media selepas menyampaikan sumbangan bantuan
persekolahan bernilai RM150 menerusi ‘Program Kembali Ke Sekolah 2024" kepada 1,000
pelajar dari keluarga B40 di sekitar kawasan Parlimen Lumut di Dewan Merdeka Majlis

Perbandaran Manjung (MPM) di sini, hari ini.

MALAYSIA HARGAI KOMITMEN JEPUN DALAM
TVET, HALAL DAN PENGURUSAN BENCANA

.

Timbalan Perdana Menteri Datuk Seri Dr Ahmad Zahid Hamidi bercakap pada sidang media lawatan kerjanya ke
Tokyo dan Osaka, Jepun bermula 17 hingga 23 Februari 2024. Ini merupakan lawatan peringkat tinggi yang pertama
di antara kedua-dua negara sejak penaiktarafan hubungan dua hala Malaysia-Jepun kepada Perkongsian
Komprehensif Strategik pada Disember 2023. Lawatan ini juga menggariskan komitmen untuk mengukuhkan
hubungan dua hala dan meningkatkan kerjasama dalam pelbagai sektor demi manfaat bersama bagi kedua-dua
negara.

24/02/202412:01 AM

Oleh Elmi Rizal Elias

OSAKA, 23 Feb (Bernama) - Malaysia menghargai komitmen Jepun terhadap kerjasama yang
diberikan selepas peningkatan hubungan kedua-dua negara kepada Perkongsian Strategik

Komprehensif (CSP), pada Disember lepas.

Timbalan Perdana Menteri Datuk Seri Dr Ahmad Zahid Hamidi berkata sepanjang lawatan kerja
tujuh hari beliau ke negara ‘Matahari Terbit' itu, Jepun memberikan pelbagai input kepada
Malaysia dalam bidang seperti Pendidikan Teknikal dan Latihan Vokasional (TVET), sektor halal

dan sistem pengurusan bencana.

“Saya lakukan tindakan susulan hanya kira-kira sebulan setengah daripada lawatan Perdana
Menteri ke Jepun. Mereka amat menghargai lawatan susulan yang saya lakukan ini dengan

beberapa tindakan dalam bidang halal, TVET dan sistem pengurusan bencana.

“Apa yang lebih penting, kita mendapati komitmen daripada kerajaan Jepun hasil lawatan
Perdana Menteri pada Disember lalu, bagi mempertingkatkan hubungan diplomatik Malaysia
kepada CSP" katanya kepada media Malaysia selepas mengakhiri lawatan kerja beliau ke Tokyo

dan Osaka, hari ini.

Semasa lawatan kerja ke Jepun pada Disember lepas, Perdana Menteri Datuk Seri Anwar
lbrahim dan rakan sejawatnya Fumio Kishida mengeluarkan kenyataan bersama mengenai

peningkatan hubungan Malaysia-Jepun kepada kerjasama komprehensif strategik.

Ahmad Zahid berkata banyak ilmu dan perkara diperoleh hasil lawatan kerja ke Jepun dalam
bidang TVET, kerana Jepun yang mempunyai institusi pendidikan berintegrasikan TVET sejak 35

tahun lepas, berjaya melahirkan pelajar yang berjaya dalam sektor berkenaan.

“Kita lihat Jepun terlalu maju, mereka mempunya institusi KOSEN berintegrasikan sistem TVET
dan mereka jadikannya sebagai institusi profesional...di Jepun TVET bukan pilihan kedua tetapi

pilihan pertama,” katanya yang Pengerusi Jawatankuasa Majlis TVET Negara.

Sebelum ini, Ahmad Zahid yang diiringi Menteri Pendidikan Tinggi Datuk Seri Dr Zambry Abd
Kadir, Pengerusi Majlis Amanah Rakyat (MARA) Datuk Dr Asyraf Wajdi Dusuki dan wakil institusi
pendidikan tinggi, mengadakan lawatan ke Institut Teknologi Nasional, Kolej Tokyo (Tokyo
KOSEN), bagi mempelajari Model KOSEN.

Model KOSEN menekankan konsep pembelajaran TVET lebih menyeluruh dan terangkum,
dengan menyediakan laluan pembelajaran selama lima tahun kepada pelajar yang cenderung

memilih bidang itu seawal usia 15 tahun.

Ahmad Zahid berkata kerajaan juga berhasrat menghantar lebih ramai pelajar Malaysia
mengikuti pengajian di Jepun dalam bidang TVET, selaras dengan hasrat memperkasa

sektor TVET tempatan.

“Ini kerana kita mendapat tawaran kepada pelajar-pelajar kita melanjutkan pelajaran di sini
terutama daripada Universiti Kuala Lumpur (UniKL) dan Rangkaian Universiti-universiti Teknikal

Malaysia (MTUN), selain pertukaran pelajar Jepun ke Malaysia,” katanya.

Rangkaian MTUN merupakan gabungan empat universiti berasaskan teknikal iaitu Universiti
Malaysia Perlis (UniMAP), Universiti Teknikal Malaysia Melaka (UTeM), Universiti Tun Hussein
Onn Malaysia (UTHM) dan Universiti Malaysia Pahang (UMP).

Semasa di Osaka, Ahmad Zahid yang juga Menteri Kemajuan Desa dan Wilayah, turut
menyaksikan majlis menandatangani dua Memorandum Persefahaman (MolU) antara Halal

Development Corporation Berhad (HDC) dengan dua entiti di Jepun dalam sektor halal.

Kerjasama itu juga sekali gus dapat meningkatkan hubungan dagangan dua hala antara kedua-

dua negara dalam industri halal.

Ahmad Zahid, Ketua Pengarah Agensi Pengurusan Bencana Negara (NADMA) Datuk Khairul
Shahril Idrus dan delegasi Malaysia, turut diberikan taklimat mengenai pengurusan bencana

dalam kunjungan ke Osaka.

Lawatan kerja itu merupakan kunjungan sulung Ahmad Zahid ke Jepun sejak pelantikan beliau
sebagai Timbalan Perdana Menteri di bawah pentadbiran Kerajaan MADANI| pada Disember
2022.

- BERNAMA

SEKTOR AWAM, SWASTA TIDAK BOLEH
BERSIFAT 'DIKOTOMI' DALAM KONTEKS TVET

#JTM PERAI CENTER FOR ADVANCE
ELECTRIC VEHICLE STUDIES

|  CERTIFIED FPV
DRONE PROGRAMS

Kredit: Yayasan Mahir Malaysia

Oleh V. Sankara

KUALA LUMPUR, 25 Feb (Bernama) -- Kerjasama antara sektor awam dan swasta (PPP) perlu
menjadi mekanisme utama yang memainkan peranan penting dalam memperkasakan bidang
Pendidikan dan Latihan Teknikal dan Vokasional (TVET) di negara ini, kata Presiden Yayasan
Mahir Malaysia Datuk P. Sri Ganes.

Justeru, beliau berkata dalam konteks TVET, sektor awam dan swasta tidak boleh bersifat

‘dikotomi’ atau pemisahan dalam memperkasakan bidang berkenaan.

Menurut Sri Ganes kerjasama berkenaan bukan sahaja dapat menaik taraf institusi sedia ada,
tetapi juga menyediakan peluang yang lebih besar kepada pelajar untuk mengikuti kursus

baharu seperti kenderaan elektrik (EV) dan dron yang mempunyai kebolehpasaran yang tinggi.

"Dengan kerjasama ini, pemain industri utama negara dapat terbabit terus mengurus latihan
TVET dan seterusnya menyediakan pelajar yang dilatih memasuki alam pekerjaan dengan

pendapatan munasabah.

"Pada masa sama, ia juga akan menyelesaikan permasalahan mengenai latihan tidak sepadan,
tidak diperluas dan tidak memuaskan membabitkan graduan. Tanpa tenaga mahir yang

kompeten, pembangunan sektor ini (TVET) akan tergugat,” katanya kepada Bernama.

Sri Ganes yang juga Ketua Pegawai Eksekutif SG Education Group berkata dalam konteks TVET,
tanpa kerjasama PPP itu, ia bukan sahaja akan memberi bebanan kewangan kepada satu-satu
pihak malah mewujudkan ketidakseimbangan bebanan kepada fasiliti untuk menyediakan

tenaga kerja yang relevan kepada pasaran.

"Maka kerjasama yang efektif antara sektor awam dan swasta akan dapat mengoptimumkan

penggunaan sumber merentasi kedua-dua sektor ini," katanya.

Dalam pada itu, Sri Ganes berkata kerjasama terjalin antara Institut Latihan Perindustrian (ILP)
Perai, Pulau Pinang dengan Autotronics Centre of Excellence, dengan sumbangan kelengkapan
autotronik bernilai RM200,000 diserahkan kepada ILP Perai selain pembiayaan latihan kepada
sembilan jurulatih ILP Perai yang layak, melibatkan kos dianggar RM45,000.

Beliau berkata kursus yang ditawarkan menerusi kerjasama itu memanfaatkan kira-kira 500
pelajar dan disasarkan kepada golongan pekerja dan siswazah untuk mengikutinya secara

jangka pendek dan panjang, bergantung kepada kesesuaian masing-masing.

"Kita menawarkan dua pilihan, iaitu siswazah yang masih belum bekerja disarankan untuk
mengambil kursus yang ditawarkan tujuh hingga 14 hari (jangka pendek) manakala bagi mereka

yang bekerja, kita juga menawarkan kursus berkenaan pada hari minggu," katanya.
Mereka yang berminat boleh melayari autotronics.edu.my/kerjayamadani.

- BERNAMA

PELAJAR OKU TIDAK LEPASKAN PELUANG
JADI BARISTA DI PROGRAM MADANI RAKYAT

Pelajar-pelajar Orang Kurang Upaya (OKU) Kolej Komuniti Selayang, yang mengambil sijil khas kulinari sibuk
menyediakan minuman untuk pelanggan di reruai pameran Kementerian Pendidikan Tinggi sempena Program
MADANI Rakyat 2024 Zon Tengah di Kompleks Sukan Kuala Selangor, hari ini.

25/02/2024 03:29 PM

KUALA SELANGOR, 25 Feb (Bernama) — Lima pelajar orang kurang upaya (OKU) tidak
melepaskan peluang mempamerkan kemahiran dalam penyediaan kopi secara profesional atau

“barista” pada Program MADANI Rakyat Zon Tengah di Kompleks Sukan Kuala Selangor di sini.

Menyifatkannya sebagai cabaran untuk mereka berhadapan dengan orang ramai, pelajar Kolgj
Komuniti Selayang yang kurang upaya pendengaran serta mempunyai masalah pembelajaran
seperti disleksia dan beberapa kategori lain itu, bersyukur kerana diberikan peluang untuk

mengadakan jualan di reruai Kementerian Pendidikan Tinggi (KPT).

Mohd Hafizi Mohd Hanafi, 19, yang mengalami disleksia berkata beliau sangat meminati

bidang barista terutama seni lukis pada air minuman kopi.

“Tidak dinafikan pada mulanya untuk melukis di atas secawan kopi memerlukan kesabaran dan
kemabhiran yang tinggi namun disebabkan mempunyai cita-cita untuk membuka sebuah kafe

menjadi semangat serta pendorong untuk saya terus belajar.

“Tambahan lagi, apabila berada dalam program ini yang sentiasa mendapat kunjungan orang
ramai dapat melatih diri saya berhadapan dengan masyarakat dan membuktikan orang

disleksia mampu untuk bekerja juga” katanya kepada Bernama di sini hari ini.



83

Rakannya, Danisya Balgis Daniel, 20, berkata beliau dapat mempelajari banyak ilmu dan
kemahiran kerana setiap kali pengunjung membeli kopi beliau sentiasa menyemak semula

pesanan mereka agar tidak tersilap.

“Ini merupakan satu cabaran buat saya, tapi ia tetap menyeronokkan kerana boleh dekati
masyarakat sambil belajar buat kopi di hadapan orang ramai saya juga belajar berkomunikasi

secara terus dengan pelanggan,” katanya.

Hazrig Dinie Zafran Harold Heziril, 18, pula berkata menjadi secorang barista tidak begitu
diminati kerana memfokus bidang masakan namun, beliau ingin mencuba sesuatu yang baharu

tambahan lagi program ini merupakan gabungan antara negeri Selangor dan Perak.

“Seronok jumpa orang ramai.. peluang membuat kopi di hadapan orang ramai juga
menyeronokkan,” katanya.

Pengunjung boleh ke reruai KPT sekiranya mahu mendapatkan maklumat lanjut berhubung
Kolej Komuniti Selayang yang menawarkan Sijil Asas Kulinari (OKU), Sijil Pastri, Sijil Operasi

Perhotelan, Sijil Fesyen dan Pakaian serta Diploma In Games Art (WBL).

Program tiga hari sejak Jumaat bermula 9 pagi hingga 10 malam itu memberikan tumpuan
kepada aktiviti berkaitan pertanian dan keterjaminan makanan, Pendidikan Teknikal dan Latihan
Vokasional (TVET) serta kesejahteraan rakyat, selain pelbagai perkhidmatan disediakan agensi

kerajaan Persekutuan dan kerajaan Selangor.

- BERNAMA



